
Malaysia kutuk penindasan 
berterusan tahanan Palestin 
Kuala Lumpur: Malaysia mengu- 
tuk sekeras-kerasnya kempen pe- 
nindasan ganas berterusan ter- 
hadap tahanan Palestin di bebe- 
rapa penjara Israel dan meng- 
gesa pemimpin serta masyarakat 
dunia tampil mengambil pendi- 
rian sama.

Perdana Menteri, Datuk Seri 
Anwar Ibrahim turut menzahir- 
kan kritikan keras terhadap hu- 
kuman dan tindakan balas secara 
kolektif rejim Zionis itu, khu- 
susnya warga Palestin yang di- 
tahan di Jenin, Tebing Barat.

“Malaysia menggesa semua pe­
mimpin dunia berfikiran wajar 
dan masyarakat dunia yang be- 
bas untuk secara langsimg me- 
ngutuk pembunuhan warga Pa­

lestin secara terang-terangan 
oleh pihak berkuasa Israel.

“Malaysia turut menyeru ko- 
muniti antarabangsa untuk me- 
mastikan rejim Israel bertang- 
gungjawab terhadap jenayah itu 
dan menuntut rejim ini meng- 
hentikan segera tindakan kejam 
dan tidak bertamadun,” katanya 
dalam satu kenyataan, semalam.

Sambil menzahirkan simpati 
dan ucapan takziah Malaysia ke- 
pada anggota keluarga warga Pa­
lestin yang terbunuh dan cedera 
dalam serbuan tentera Israel di 
kem pelarian Jenin, Anwar turut 
mengulangi pendirian Kuala 
Lumpur terus bersolidariti dan 
menyokong perjuangan rakyat 
Palestin untuk mencapai kebe-

basan daripada pencerobohan 
haram Israel.

“Malaysia turut mempertegas 
sokongan terhadap aspirasi rak­
yat Palestin yang mahu merea- 
lisasikan pembentukan sebuah 
negara Palestin yang merdeka 
dan berdaulat berdasarkan sem- 
padan sebelum 1967, dengan Bai- 
tulmaqdis Timur sebagai ibu ne- 
garanya,” katanya.

Khamis minggu lalu, media an­
tarabangsa memetik Kementeri- 
an Kesihatan Palestin, melapor- 
kan tentera Israel membunuh 
sembilan warga Palestin dalam 
serbuan di kem pelarian Jenin 
dan seorang di bandar al-Ram di 
utara Baitulmaqdis, selain men- 
cederakan 20 yang lain.


